
Изьвавом грездын пасйисны Сиктса школалысь лун
Кыдзи и пыр, став республика пасьталаысь сиктса велӧдысьясӧс ӧтувтіс Сиктса школа лун. Таво сійӧ нуӧдісны Изьвавомын 2023 воын кыпӧдӧм школаын, кӧні эм 90 места велӧдчысьяслы да тшӧтш и 40 места школаӧдзса группалы. Педагогъясӧс чолӧмаліс Коми Республикаса Юралысь Владимир Уйба.
«Сизимӧд во нин Коми Республикаын моз тӧлысьлӧн бӧръя лунъясӧ пасйӧны Сиктса школа лун. Тайӧ абу сӧмын гаж, но и позянлун аддзысьлыны, сёрнитны сиктын велӧдӧмсӧ сӧвмӧдӧмын тӧдчана юалӧмъяс йылысь, – пасйис Владимир Уйба. – Неважӧн педагогъяслӧн моз тӧлысся традиционнӧй сӧвещание дырйи ми сёрнитім челядьӧс сиктын либӧ карын быдтӧм-велӧдӧм йылысь. Ми гӧгӧрвоам, мый миян медшӧр могыс сыын, медым республикаса быд школьник вермис босьтны бур тӧдӧмлунъяс, лӧсьӧдны сылы бур условиеяс. Та могысь ми кыпӧдам выль школаяс, детсадъяс, выльмӧдам уджалысьяссӧ нин. Сы понда, талун ми аддзысим буретш тані, Изьвавомса школаын, коді восьтіс ӧдзӧсъяссӧ кольӧм вося кӧч тӧлысь 1 лунӧ».
Таво помалам кыпӧдны Изьва сиктын 600 места вылӧ выль школа, Изва районса Бакур грездын 99 места вылӧ детсад да Печора районса Озёрнӧй посёлокын 25 места вылӧ детсад. Кӧч тӧлысьлӧн 2 лунӧ 825 места вылӧ выль школа воссяс сыктывкарса Емвальын.
Коми Республика зіля пырӧдчӧ «Велӧдан школьнӧй системаяс выльмӧдӧм» президентскӧй уджтасӧ. Сы отсӧгӧн кольӧм во тырвыйӧ выльмӧдісны Сыктывдін районса Пальын, Чилимдін районса Трусовын, Мылдін районса Ылыдздінын, Кӧрткерӧс районса Калятыын, Пӧддельнӧйын да Пӧдтыбокын школаяс.
Таво помалам дзоньтавны Изьва районса Няшабӧжса, Сыктывдін районса Яснӧгса, Кулӧмдін районса Вочса школаяс.
2024-2025 воясӧ капитальнӧя дзоньталасны нӧшта куим сиктса школа: Сизяыбса – Изьва районын, Паджгаса – Сыктывдінын районын да Кӧрткерӧс районын Нёбдінса школа.
«Школаяссӧ да детсадъяссӧ капитальнӧя дзоньталӧм бӧрын лӧсьӧдан велӧдчан местаяссӧ могмӧдам ӧнія оборудованиеӧн, лӧсьӧдам кагаӧс сӧвмӧдӧм да велӧдысьяслы уджалӧм вылӧ выль условиеяс. Миян странаса Президент Владимир Владимирович Путинлӧн тшӧктӧм серти капитальнӧя дзоньталан уджтасыс кутас уджавны 2030 воӧдз. Локтан восянь сэні кутасны участвуйтны оз сӧмын школаяс, но и детсадъяс, техникумъяс, колледжъяс, тшӧтш и сиктъясын меститчӧм», – шуис регионса Юралысь.
Быд во Коми Республикаса Веськӧдлан котыр сетӧ сьӧм муниципалитетъяслы материально-техническӧй подув ёнмӧдӧм, вочасӧн да капитальнӧй дзоньталӧмъяс нуӧдӧм, комплекснӧй безопасносьт, велӧдчан средствоясӧн могмӧдӧм вылӧ. Сӧмын 2024 воын сиктса школаяслы тайӧ могъяс вылӧ республикаса сьӧмкудйысь вичмӧдӧма 900 миллионысь унджык шайт.
«Кутшӧм кӧть эз вӧвны условиеясыс миян велӧдчанінъясын, велӧдан системаын медтӧдчанаясыс ті, велӧдысьяс, – тӧдчӧдіс Владимир Уйба. – Лоны сиктын велӧдысьӧн – тайӧ абу сӧмын удж, тайӧ аслыспӧлӧс ыджыд мог. Сиктсаяс, бать-мам, челядь пыдди пуктыны велӧдысьӧс. Велӧдысьяслӧн династияяс миян сиктъясын лыддьыссьӧны некымын кӧлена нин. И, дерт жӧ, зэв тӧдчана, мый сиктын велӧдысь – сійӧ ыджыд профессионал! Кык во чӧж буретш сиктса велӧдысьяс вермисны «Учитель года России» конкурслӧн республикаса тшупӧдын. Таво вермысьнас лоис Кулӧмдін районлӧн Югыдъягса шӧр школаысь роч кыв да литература велӧдысь Светлана Геннадьевна Тимушева. Сиам сылы бура петкӧдлыны республиканымӧс федеральнӧй тшупӧдын».
Коми Республикаса Юралысь торйӧн аттьӧаліс отрасльса ветеранъясӧс. На отсӧгӧн республикаын артмисны династияяс да туйдӧдан-велӧдан уджыс.
«Талун миян ӧтувъя уджын тӧдчана нырвизьясысь ӧти – кадрӧвӧй политика. Миянлы колӧ лӧсьӧдны условиеяс, медым том йӧз кӧсйисны йитны ассьыныс олӧмсӧ Коми Республикакӧд, а тайӧ кӧ сиктса школа помалысь, миян могным – вӧчны сідз, медым сійӧ бӧр локтіс либӧ чужан сиктӧ, либӧ сійӧ муниципалитетӧ, кытысь сійӧ муніс велӧдчыны шӧр либӧ вылыс тшупӧда велӧдчанінӧ. Колӧ дасьтыны профориентация уджтас, сы вӧсна мый буретш профориентация лоӧ подулӧн, медым челядьыс бӧрйисны педагоглысь профессия да сійӧс босьтӧм бӧрын бӧр локтісны чужанінӧ. Торъя мога велӧдӧм – сійӧ сідзжӧ ыджыд механизмъясысь ӧти, коді сетӧ позянлун специалистлы бӧр локны буретш сійӧ районӧ, кытысь сійӧс мӧдӧдісны велӧдчыны. Сідзжӧ талун гӧгрӧс пызан дырйи ми сёрнитім сы йылысь, мый во помӧдз дасьтам сиктын велӧдысьяслы оланін стрӧитӧм серти уджтас бала», – шуис Владимир Уйба.
Коми Республикаса Юралысь пасйис, мый сиктъясӧ кадръяслӧн локтӧм вылӧ ёна отсалӧ «Земскӧй велӧдысь» уджтас. Проект 3 во чӧж олӧмӧ пӧртігӧн Коми Республикалӧн сиктса школаясӧ да ичӧт каръясӧ локтіс 44 велӧдысь. Проектӧ быд пырӧдчысьлы ӧтчыдысь мынтӧны 1 миллион шайт. Таво кӧч тӧлысь 1 лун кежлӧ сиктса школаяс виччысьӧны нӧшта 5 «земскӧй велӧдысьӧс».
Сідзжӧ Владимир Уйба тӧдчӧдіс, мый Россиялы ӧнія сьӧкыд кадӧ содӧ велӧдысь-патриотлӧн тӧдчанлуныс. Буретш педагог, топыда уджалӧ велӧдчысьяскӧд, бать-мамкӧд, велӧдӧ челядьӧс пыдди пуктыны да радейтны Чужан му, овны вежавидзӧмӧн. Ыджыд удж тані нуӧдӧны школаса директоръяслӧн быдтӧм-велӧдӧм серти сӧветникъяс.
«Талун СВО вылӧ видзӧдлас серти вензьӧмъясыс абуӧсь. Миян республикаса уна сюрс олысь тышкасьӧны фронтъяс вылын, уна герой эз воны бӧрсӧ. Миян тіянкӧд мог – быд лун сёрнитны велӧдчысьяскӧд миян геройяс йылысь, пыдди пуктыны усьӧмаясӧс. Тайӧ уджын эм нин опыт – восьталӧны геройяслысь партаяс, ӧшӧдӧны мемориальнӧй пӧвъяс. Чужан му радейтысьясӧс да дорйысьясӧс быдтӧм – талун миян тіянкӧд торъя мог», – шуис регионса Юралысь.
Владимир Уйба тӧдчӧдіс, мый уджӧ, вынйӧр сӧвмӧдӧмӧ да Чужан му радейтны велӧдӧмлы тӧдчанлун серти колӧ лоны ӧткодьӧн став школьнӧй урокъяскӧд. Талун вежсьӧ ӧткымын велӧдчан предметлӧн нимыс да сюрӧсыс. Кӧч тӧлысь 1 лунсянь «Технология» кутас шусьыны «Труд (технология)». Выльмӧдӧм предметын лоӧ ёнмӧдӧма велӧдчысьяслысь практическӧя дасьтысьӧмлысь тӧдчанлунсӧ.
«Олӧмын неминучаысь видзчысян подувъяс» предмет ӧні шусьӧ «Безопасносьт да Чужан му доръян подувъяс». Уджтасӧ содтӧма «Военнӧй боксянь дасьтысьӧм. Военнӧй тӧдӧмлунъяслӧн подувъяс» (8-9 класса велӧдчысьяслы) да «Военнӧй боксянь дасьтысян подувъяс»  модульяс(10-11 класса велӧдчысьяслы).
Коми Республикаса Юралысьлӧн кывъяс серти, колӧ ёнджыка тӧждысьны том йӧзӧн уджсикас бӧрйӧм вӧсна. 2021 восянь регионын збыльмӧдсьӧ шӧр тшупӧда уджсикасӧ велӧдан организацияясын школьникъясӧс колана специальносьтъясӧ велӧдӧм серти проект. Татшӧм уджсӧ котыртӧма Емдін, Удора, Княжпогост, Изьва, Сыктыв, Сыктывдін, Чилимдін районъясын. Локтан велӧдчан воӧ тайӧ уджӧ пырӧдчасны Луздор да Мылдін районъяс. Тайӧ нырвизьсӧ кутам паськӧдны да сӧвмӧдны, тшӧтш и республикаса предприятиеяскӧд ёртасьӧм отсӧгӧн.
«Дона велӧдысьяс, ті петкӧдчанныд уна сикас котыръяссянь, велӧдан юкӧнъяссянь, муниципалитетъяссянь! Талун чукӧртчинныд 250! Тайӧ висьталӧ сы йылысь, мый сиктса велӧдысьяслӧн аддзысьлӧмъясыс колӧны, медым юксьыны бур практикаӧн, опытӧн, отсавны ӧта-мӧдлы уджсикасын. И медшӧрыс, дерт, тайӧ миян челядь. Ми олам да уджалам налы бур вылӧ. Тӧдчана, медым тӧдӧмлунъяс сетігӧн ті радейтны Чужан му, чужан йӧзсӧ, сійӧ предметсӧ, мыйӧ ті велӧданныд. Унатор тіян сайын. Тіян сайын и сійӧ, кутшӧм удж бӧръясны челядьным. Сиа тіянлы аддзыны уджын выль нырвизьяс, ӧтув радейтны ассьыныд уджныдтӧ, мый ас кадӧ бӧрйинныд. Тайӧ югыд туй! Та вӧсна шуд да дзоньвидзалун тіянлы!» – кывкӧрталіс Владимир Уйба.
Сідзжӧ Коми Республикаса Юралысь сетіс сиктса велӧдысьяслы канму наградаяс.
***Россия Федерацияса велӧдан министерстволӧн тшӧктӧдӧн
уджын вермӧмъясысь да велӧдан юкӧны уна во чӧж уджалӧмысь «Велӧдӧмын отличник» отличие пас сетӧма:
Оксана Васильевна Лебедевалы – «Кулӧмдін» муниципальнӧй районлӧн администрацияын йӧзӧс велӧдӧмӧн веськӧдланінса начальник;
Нина Васильевна Рочевалы – Чикшин посёлокса Ӧкмыс класса школаын немеч кыв велӧдысьлы.
уна во чӧж сьӧлӧмсянь уджалӧмысь да велӧдан юкӧнын ыджыд вермӧмъясысь «Россия Федерацияса велӧдан юкӧнын почёта уджалысь» почёт ним сетӧма:
Галина Александровна Лобановалы – Уквавом сиктса Ӧкмыс класса школаын физика велӧдысьлы;
Анна Васильевна Филипповалы – Изьваса шӧр школаын химия велӧдысьлы;
Лидия Николаевна Чупровалы – Няшабӧжса шӧр школаын математика велӧдысьлы.
Коми Республикаса Юралысьлӧн Индӧдӧн
Коми Республикалы бур вылӧ уна во чӧж зіля уджалӧмысь Коми Республикаса Почёт грамота сетӧма:
Светлана Ивановна Напалковалы – Щеллябӧж сиктса шӧр школаын ичӧт классъяс велӧдысьлы;
Татьяна Александровна Терентьевалы – Сем Ӧндрей сиктса шӧр школаын коми кыв да литература велӧдысьлы;
Виктория Леонидовна Частиковалы – 15 №-а шӧр школаса директорлы, «Ухта» муниципальнӧй кытш.

В деревне Усть-Ижма отметили День сельской школы
Традиционное мероприятие, объединяющее сельских учителей со всей республики, в этом году состоялось в новой школе на 90 мест с дошкольной группой на 40 мест, построенной в Усть-Ижме в 2023 году. Педагогов приветствовал Глава Республики Коми Владимир Уйба.
«Уже седьмой год в Республике Коми в последние августовские дни отмечается День сельской школы. Это не только праздник, но и повод встретиться, обсудить важные вопросы развития образования на селе, - отметил Владимир Уйба. - На днях на традиционном августовском педагогическом совещании мы говорили о воспитании и обучении детей независимо от того, где они учатся: в селе или в городе. Мы понимаем, что наш главный приоритет – это качественное и доступное образование для каждого школьника республики, создание для него достойных условий. Для этого мы строим новые, модернизируем действующие детские сады и школы. Неслучайно сегодня наша встреча проходит именно здесь, в Усть-Ижемской школе, которая открыла двери 1 сентября прошлого года».
В этом году планируется завершить строительство школы на 600 мест в селе Ижма, детского сада на 99 мест в деревне Бакур Ижемского района и детского сада на 25 мест в посёлке Озёрный Печорского района. 2 сентября новая школа на 825 мест откроется в сыктывкарском микрорайоне Емваль.
Республика Коми активно участвует в президентской программе «Модернизация школьных систем образования». Благодаря ей в прошлом году были полностью обновлены школы в Палевицах Сыктывдинского района, Трусово Усть-Цилемского, Усть-Илыче Троицко-Печорского района, Приозёрном, Подъельске и Подтыбке Корткеросского района.
В этом году будет завершён ремонт в Няшабожской школе Ижемского района, Яснэгской школе Сыктывдинского района, Вочевской школе Усть-Куломского района.
В течение 2024-2025 годов будут капитально отремонтированы ещё три сельские школы: Сизябская – в Ижемском районе, Пажгинская – в Сыктывдинском и школа в селе Нёбдино Корткеросского района.
«Создаваемые учебные места в школах и детских садах, обновлённые после капитального ремонта учреждения мы оснащаем современным оборудованием, создаём качественно новые условия для развития ребёнка и работы педагогов. По поручению Президента нашей страны Владимира Владимировича Путина программа капитального ремонта будет работать до 2030 года. Со следующего года в ней будут участвовать не только школы, но и детские сады, техникумы, колледжи, в том числе расположенные в сельской местности», - заявил Глава региона.
Ежегодно Правительством Республики Коми оказывается финансовая поддержка муниципальным образованиям на укрепление материально-технической базы, проведение текущих и капитальных ремонтов, комплексную безопасность, оснащение средствами обучения. Только в 2024 году для сельских школ на эти цели из республиканского бюджета направлено более 900 млн рублей.
«Каковы бы ни были условия в наших образовательных организациях, ключевая роль в системе образования отводится вам, педагогам, - подчеркнул Владимир Уйба. – Быть учителем на селе – это не просто работа, это особая миссия. Педагог пользуется авторитетом, безусловным уважением сельчан, родителей, детей. Династии учителей у нас в сёлах насчитывают уже несколько поколений. И, конечно, очень важно, что учитель на селе – это высокий профессионал! Два года подряд именно сельские педагоги становились победителями республиканского этапа конкурса «Учитель года России». В этом году победителем стала Светлана Геннадьевна Тимушева, учитель русского языка и литературы Югыдъягской средней общеобразовательной школы Усть-Куломского района. Пожелаем ей достойно представить республику на федеральном уровне».
Глава Коми выразил слова особой благодарности и признательности ветеранам отрасли, благодаря которым в республике сложились династии и традиции наставничества.
«Сегодня одно из значимых направлений нашей совместной работы – кадровая политика. Нам необходимо создавать условия, чтобы молодёжь желала связать свою судьбу с Республикой Коми, а если это выпускник сельской школы, наша задача – сделать так, чтобы он вернулся либо в своё родное село, либо в тот муниципалитет, откуда он отправился на обучение в среднее или высшее учебное заведение. Важно разрабатывать программу профориентации, потому что именно профориентация создаёт основу для того, чтобы дети выбирали профессию педагога, и получив её, возвращались в родные места. Целевое обучение – это тоже один из серьёзных механизмов, который создаёт возможность возвращения специалиста именно в тот район, откуда он был отправлен на обучение. Также сегодня на круглом столе мы обсуждали вопрос о том, что до конца года разработаем проект программы по строительству жилья для педагогов в сельской местности», - сказал Владимир Уйба.
Глава Коми отметил, что большую помощь в привлечении кадров в сельскую местность оказывает программа «Земский учитель». За 3 года реализации проекта в сельские школы и малые города Республики Коми прибыли 44 учителя. Каждому участнику проекта предоставлена единовременная выплата в размере 1 млн рублей. В этом году к 1 сентября сельские школы ждут ещё 5 «земских учителей».
Также Владимир Уйба подчеркнул, что в условиях колоссальных вызовов, в которых находится сегодня Россия, усиливается роль учителя-патриота. Именно педагог, находясь в непосредственном контакте с учениками, их родителями, является проводником ценностных установок в обществе. Очень важно воспитывать у детей и молодёжи патриотизм и любовь к Родине. Большой вклад в эту работу вносят советники директоров школ по воспитанию.
«Сегодня не является спорным вопрос об отношении к СВО. Тысячи жителей нашей республики сражаются на фронтах, многие героев не вернулись с СВО. Наша с вами задача – ежедневно рассказывать нашим ученикам о героях, которые сражаются, чтить память погибших. Уже есть опыт в этой работе – открываются парты героев, устанавливаются мемориальные доски. Воспитание патриотов, воспитание защитников – это сегодня наша особая с вами миссия», - сказал Глава Коми.
Трудовое, физическое и патриотическое воспитание, подчеркнул Владимир Уйба, по значимости должны стать в один ряд со всеми школьными уроками. Сегодня видоизменяются название и содержание некоторых учебных предметов. С 1 сентября «Технология» будет называться «Труд (технология)». В обновлённом предмете усилена роль практической подготовки обучающихся.
«Основы безопасности жизнедеятельности» теперь называются «Основы безопасности и защиты Родины». В программу добавлены модули «Военная подготовка. Основы военных знаний» (для обучающихся 8-9 классов) и «Основы военной подготовки» (для обучающихся 10-11 классов).
По словам Главы Коми, пристального внимания требует профессиональная социализация молодёжи. С 2021 года в регионе реализуется проект по обучению школьников на базе организаций среднего профессионального образования по востребованным специальностям. Такая работа организована в Усть-Вымском, Удорском, Княжпогостском, Ижемском, Сысольском, Сыктывдинском, Усть-Цилемском районах. В наступающем учебном году присоединятся Прилузский и Троицко-Печорский районы. Это направление работы планируется расширять и развивать, в том числе за счёт партнёрства с предприятиями республики.
«Дорогие педагоги, вы представляете разные коллективы, разные образовательные сферы, разные муниципальные образования! Вас сегодня здесь 250! Это говорит о том, что встречи сельских педагогов необходимы для обмена передовыми практиками, опытом, для поддержки друг друга в профессиональных вопросах. И самое главное, конечно, это наши дети. Мы живём и работаем ради них. Важно, чтобы, давая знания, вы давали любовь к родной земле, к родным людям, к тому предмету, который вы преподаёте. От вас очень многое зависит, кем в будущем увидят себя наши дети. Желаю вам находить новые направления работы, зарядиться общей любовью к своему труду, который вы в своё время избрали. Это светлый путь! Поэтому добра, света и здоровья вам!» - пожелал в завершении Владимир Уйба.
Также Глава Республики Коми вручил сельским педагогам государственные награды.
***Приказом Министерства просвещения Российской Федерации
за заслуги в труде и продолжительную работу в сфере образования Знаком отличия «Отличник просвещения» награждены:
Лебедева Оксана Васильевна – начальник Управления образования администрации муниципального района «Усть-Куломский»;
Рочева Нина Васильевна – учитель немецкого языка Основной общеобразовательной школы п. Чикшино.
за многолетний добросовестный труд и значительные заслуги в сфере образования почётное звание «Почётный работник сферы образования Российской Федерации» присвоено:
Лобановой Галине Александровне – учителю физики основной общеобразовательной школы с. Усть-Ухта;
Филипповой Анне Васильевне – учителю химии Ижемской средней общеобразовательной школы;
Чупровой Лидии Николаевне – учителю математики Няшабожской средней общеобразовательной школы.
Указом Главы Республики Коми
за многолетнюю плодотворную работу, направленную на благо Республики Коми, Почётной грамотой Республики Коми награждены:
Напалкова Светлана Ивановна – учитель начальных классов Средней общеобразовательной школы с. Щельябож;
Терентьева Татьяна Александровна – учитель коми языка и литературы Средней общеобразовательной школы с. Мутный Материк;
Частикова Виктория Леонидовна – директор Средней общеобразовательной школы № 15, муниципальный округ «Ухта».

